Ekwo-o0zi, Polu Deru Nu

Fayilimonu

100 mbedua, bu Polu ono, e gude k'iswi ehu Kéreshi Jizosu tua mkpo-
ro ono be mu le nwanna anyi, bu Timoti gba mgba ede ekwo-ozi-a. Onye
anyi edekpoo ya anu bu gube onye ono, anyi yeru obu, bu Fayilimonu,
anyi le ngu tukoru ejeru Kéreshi ozi ono. 2 Anyi edekwa iya pho anu gu
le Apfiya, bu nwune anyi ke nwanyi yee Akiposu, onye anyi l'iya tuko-
ru alwu ogu ehu Kéreshi; bya edekwa iya pho anu iphe, bu Chiochi ono,
edzukobeje I'ulo ngu ono.

3Ge Chileke, bu Nna anyi yee Nnajiuphu, bu Jizosu Kéreshi meeru unu
eze-iphe-oma; mekwaapho g'unu buru guu.

Polu l'ekele Chileke ekele ehu Fayilimonu

4Mu anoduje ekele Chileke ono, mu ejeru ozi ono ekele iphe, bukpoo
tekenteke, mu epfu anu iya l'iswi ehu ngu. 5Noo le mu anu I'i yekotaru
ndu-nso obu g'ephe ha; bya anukwapho g'i no-shiberu ike I'eka Nnajiu-
phu, bu Jizosu. 6Iphe, mu anoduje epfu anu Chileke bu g'o mee g'i gude
ekweta ono, i kwetaru ono mee ge gu le ndu ozo tugba buru nanu okpobe
aburu; mbu iphe, bukpoo ndu ono, woru onwophe ye Nnajiuphu, bu Ké-
reshi l'eka ono. Qo ya buy; g'unu eshikwanu nno nodu akabaa amarweta
iphemiphe, bu iphe, bukotakpoo iphe-oma, gbaru anyi I'ememe k'ophu
aa-nodu akwabe Kéreshi tbvi. 7Su-a; nwanna mu; obu ono, i yeru ndu-
nso ono be bukwa iya be kakota eme g'ehu tsoo mu utso. O mekwarupho
obu ka mu eshihu ike. Q buru iphe, kparu iya nu bu I'oo n-yemobu ono, i
yeru ndu ke Chileke ono meru obu ka phe eguzeta.

Polu arwo Fayilimonu ke ehu Onesimosu

800 ya bu le-a; a makwaru-a l'o gbaru ge mu gege anoduje I'eka Ké-
reshi pfugbuje g'onu ha mu; gude kajeru ngu iphe, gbaru ngu I'ememe;
90le o0 nupho n-yemobu ono kpanurupho iphe, mu a-nodunupho arwo-
chia ngu arworwo. O kwa mbedua, bu Polu, buwaa nwoke ogerenya bya

abukwarupho onye noru Kéreshi mkporo nta-a be l'arwo ngu nu obu.
10 Arworwo ono, mu arwo ngu ono bukwa ke ehu nwa mu, bu Onesimosu;
bu nwa mu nwuru nta-a, mu no mkporo-a. 11Le mbu be o shi buru ngu
'ogalemkpa nemadzuy; obenu le nta-a be oobawaru mu le ngu le mkpa.

12Nta-a be mu edufuakwaa ya g'o lwaphuta azu 1'ibe ngu. Yebedua ono
bukpokwa onye du mu l'obu shingushingu kpo. 13Mu shikwa ria le mu
a-ha iya ge mu l'iya nodu l'eka-a k'ophu 0o-nodu emeru mu iphe, i gege
anodu emeru mu le mkporo-a, mu no; opfu le mu ezi ozi-oma Chileke-a.
140benu 1'o to dudu iphe, mu eme l'ebe abu le mu pfuadaru ngu iya; g'o to
du g'o bu I'e guderu ngu egude i nodu eme iya. G'o buchiaru iphe, i turu
obu ngu onyo eme.

15Mu -jeshia epfupfu; mu asu 1'o gbe du g'agbafu, o gbafuru l'ibe ngu ke
nwa teke ono bu ge gu l'iya emechaa buwaruro jasu. 16 A makwaru-a l'o
bu ohu; ole o to buziekwa ohu nta-a; 0 kaakwa ohu mma. Nta-a be o bu-
waa nwanna anyi, anyi yeru obu; kelekele ke mbedua. Gubedua 1'a-kakwa
iya nu eye obu; eshinu ¢ bu ohu ngu; bya abukwarupho onye yee Nnajiu-
phu tugbawaru buru nanu.

17Mbu-a; o -burupho 11 guru mu-a l'onye gu l'iya tukoru ejeru Kéreshi
ozi; nata iya okpobe anata g'i gege anata mu ome 9o mu byaru. 180 -bu-
ru l'o nweru iphe, du eji, o meru ngu; o -bu 1'oc nweru ugwo, o ji ngu; tuko
iya bo mu. 19Qo mbedua l'a-pfu ngu iphe obu, o ji ngu ugwo iya obu. O
kwa mbedua, bu Polu be gude eka mu dee iphe-a l'ekwo. Mu te ejekwaru
ngu ro epfuru 11 bu onye ugwo mu; mbu 11 ji mu ugwo ndzu ngu l'ophu.
20 Sy-a; nwanna mu; iphe, mu epfu opfu iya; jiko bu g'i yeru mu eka-o;
eshinu anyi tukoru buru ndu kweru ke Nnajiuphu; g'i meero g'obu guzeta
mu; eshinu anyi le Kéreshi tukoru tugba buru nanu.

21Tphe, mu gude mu nodu ederu ngu ekwo-ozi-a bukwa le mu maru
l'ii-meru mu-a iphe, mu suru g'i mee; mbu mee ya meru etsutsu iya ye iya.
22 (Qzo, mu e-pfufu-a bu g'i kwakoberu mu eka mu a-nodu me mu -bya. Le
mu arikwa le Chileke e-mekwaru-a unu iphe ono, unu shihawaa pfutaru
iya opfu iya ono; oo-mekwaa ge mu bya k'ophu anyi 1'unu a-huma.

Ekele, Polu gude akpo-chi ozi-a ishi

23Epafurasu l'ekelekwa ngu ro-o. Mu l'iya be tukokwaru nodu mkpo-
ro l'eka-a l'opfu ehu Kéreshi Jizosu. 24Ephe nodu ekelekwa ngu pho; mbu
Maku yee Arisutakosu me Dimasu me Luku. Ndu ono be mu l'ephe tukoru
nodu l'eka-a ejeru Chileke ozi.

25Ge Nnajiuphu anyi, bu Jizosu Kéreshi mejeru unu eze-iphe-oma. No-
kwa g'o du.

